
Annotatsiya: Aholini ro‘yxatga olish jarayonida raqamli texnologiyalarning joriy etilishi bugungi kunda iqtisodiy va ijtimoiy 
jihatdan muhim ahamiyatga ega bo‘lib bormoqda. Ushbu maqolada raqamli tizimlarning afzalliklari, xususan, xarajatlarni 
qisqartirish, vaqtni tejash va ma’lumotlarning aniqligini oshirish masalalari ko‘rib chiqilgan. Raqamli texnologiyalar 
resurslardan samarali foydalanishni ta’minlab, davlat byudjetini optimallashtirish va iqtisodiy samaradorlikni oshirishga 
xizmat qiladi. Shu bilan birga, ushbu texnologiyalarni joriy etish jarayonida duch kelinadigan qiyinchiliklar ham mavjud bo‘lib, 
ularni bartaraf etish davlat texnologik rivojlanishiga sezilarli ta’sir ko‘rsatadi. Ushbu maqolada raqamli texnologiyalarning 
aholini ro‘yxatga olish jarayonidagi samaradorlikni oshirishdagi imkoniyatlari tahlil qilinadi.

Kalit soʻzlar: raqamli texnologiyalar, aholini ro‘yxatga olish, raqamli identifikatsiya, Smart Nation dasturi, raqamli statistika, 
iqtisodiy samaradorlik, avtomatlashtirish, e-hukumat.

Abstract: The introduction of digital technologies in the process of population census is becoming economically and 
socially important today. This article examines the benefits of digital systems, particularly cost reduction, time savings, 
and improved data accuracy. Digital technologies provide effective use of resources, optimize the state budget and 
increase economic efficiency. At the same time, there are difficulties encountered in the process of introducing these 
technologies, and their elimination will have a significant impact on the state's technological development. This article 
analyzes the potential of digital technologies in increasing the efficiency of the census process.

Key words: digital technologies, census, digital identity, Smart Nation program, digital statistics, economic efficiency, 
automation, e-government.

Аннотация: Внедрение цифровых технологий в процесс переписи населения сегодня становится экономически 
и социально важным. В этой статье рассматриваются преимущества цифровых систем, в частности снижение 
затрат, экономия времени и повышение точности данных. Цифровые технологии обеспечивают эффективное 
использование ресурсов, оптимизируют государственный бюджет и повышают эффективность экономики. В то 
же время в процессе внедрения этих технологий возникают трудности, устранение которых окажет существенное 
влияние на технологическое развитие государства. В данной статье анализируется потенциал цифровых 
технологий в повышении эффективности процесса переписи.

Ключевые слова: цифровые технологии, перепись населения, цифровая идентичность, программа «Умная 
нация», цифровая статистика, экономическая эффективность, автоматизация, электронное правительство.

K I R I S H 
Aholini ro‘yxatga olish jarayonlarida raqamli texnologiyalarni joriy etish iqtisodiy jihatdan katta afzalliklarga 

ega. Birinchidan, bu texnologiyalar jarayonni sezilarli darajada samarador qiladi, vaqt va resurslarni tejash 

imkonini beradi. An’anaviy usullar ko‘pincha ko‘p vaqt talab etuvchi qog‘oz shakllarini to‘ldirish, ma’lumotlarni 
qo‘lda kiritish kabi bosqichlarni o‘z ichiga oladi, bu esa qimmatga tushadi. Raqamli platformalar ushbu jarayonni 
avtomatlashtirish orqali ma’lumotlarni real vaqtda kiritish, qayta ishlash va monitoring qilish imkoniyatini 
yaratadi, bu esa vaqt va xarajatlarni kamaytiradi.  Ikkinchidan, raqamli texnologiyalar ma’lumotlarning aniq 
va to‘liq yig‘ilishiga hissa qo‘shadi, qo‘lda kiritiladigan xatolarni kamaytiradi. Bu esa davlat iqtisodiy siyosatida 
ishonchli qarorlar qabul qilish imkoniyatini oshiradi. 

Real vaqtda to‘plangan ma’lumotlar infratsion, mehnat bozori va iqtisodiy o‘sish tahlilini aniqroq qilishga 
xizmat qiladi. Bundan tashqari, raqamli texnologiyalar yordamida davlat byudjetini samarali boshqarish mumkin 
bo‘ladi. An’anaviy ro‘yxatga olish jarayonlari katta moddiy resurslar, xodimlar va moliyaviy xarajatlarni talab 
qiladi, raqamli tizimlar esa bu xarajatlarni qisqartirishga imkon beradi. Bu orqali davlat byudjetidagi resurslar 
o‘z vaqtida va aniq yo‘naltiriladi, bu esa iqtisodiy samaradorlikni oshiradi. Shuningdek, raqamli texnologiyalar 
axborot xavfsizligini ham oshiradi. Ma’lumotlarning markazlashgan va xavfsiz raqamli bazalari orqali ularni 
himoya qilish samaradorligi oshadi. Natijada, davlat ishonchli va himoyalangan ma’lumotlarga tayanib, iqtisodiy 
siyosatni yanada samarali yuritadi. Umuman olganda, raqamli texnologiyalarni joriy etish aholini ro‘yxatga 
olish jarayonini sezilarli darajada soddalashtirib, davlat iqtisodiyotining turli sohalarida aniq ma’lumotlarga 
asoslangan  ta’sir ko‘rsatadi.

M A Z V U G A  O I D  A D A B I Y O T L A R  S H A R H I
Aholini ro‘yxatga olish jarayonlariga raqamli texnologiyalarni joriy etish bo‘yicha olib borilgan tadqiqotlar 

ushbu texnologiyalarning tejamkorlik va samaradorlikni oshirishdagi afzalliklarini, shuningdek, byudjet 
mablag‘larini samarali boshqarish imkoniyatlarini tahlil qiladi. Xalqaro tajriba va amaliyotlar asosida yuzaga 
keladigan qiyinchiliklar va ularning yechimlari ham batafsil o‘rganilgan.

Birlashgan Millatlar Tashkiloti tomonidan chop etilgan “Digital Census Methods and Best Practices” (United 
Nations, 2021) hisobotida raqamli texnologiyalarni aholini ro‘yxatga olishda qo‘llashning ilg‘or amaliyotlarini 
ko‘rib chiqilgan bo‘lib unda raqamli tizimlarning ma’lumotlar sifatini oshirishdagi roli, xavfsizlik va maxfiylik 
masalalari batafsil yoritiladi. Hisobot rivojlangan mamlakatlar tajribasi asosida yondashuvlar va texnologik 
yangiliklarni ham tahlil qiladi.[1] 

Jahon bankining “The 2020 Round of Population and Housing Censuses: Digital Transformation in 
Population Census Operations” (World Bank, 2020) hisobotida esa so‘nggi o‘n yillikdagi raqamli yondashuvlar 
sharhlanadi. Raqamli texnologiyalarning iqtisodiy samaradorligi, ayniqsa resurslar va vaqtni tejashdagi 
afzalliklari tahlil qilinadi. Ushbu manba rivojlanayotgan mamlakatlarda ro‘yhatga olish jarayonlarini samarali 
tashkil etish uchun amaliy ko‘rsatmalar beradi.[2]

Eurostat tomonidan chop etilgan tadqiqotda ( “Digital Enumeration and Its Impact on Data Accuracy” 
(Eurostat, 2022))  raqamli ro‘yxatga olish tizimlarining aniqlikka ta’sirini baholaydi. Tadqiqotda raqamli vositalar 
yordamida kiritilgan ma’lumotlarning aniqlik darajasi, qog‘ozli usullarga qaraganda qanchalik yuqori ekanligi 
haqida fikrlar mavjud. Shuningdek, tizimlarning avtomatlashtirish imkoniyatlari ham muhokama qilingan.

OECD (Organisation for Economic Co-operation and Development) tomonidan chiqarilgan “Challenges 
and Solutions in Digital Census Implementation” maqolasida   raqamli texnologiyalarni joriy qilishda duch 
kelinadigan qiyinchiliklar va ularni hal qilish yo‘llari haqida so‘z yuritiladi. Raqamli ro‘yxatga olish jarayonida 
texnik, huquqiy va ijtimoiy muammolar hamda ularni hal etishdagi ilg‘or tajribalar yoritilgan. Ushbu hisobot 
muammoni hal qilishda davlat va xususiy sektor hamkorligi yo‘llarini o‘rganadi.

G. Abazov, R. Gonzalez, and A. Smith. “E-Governance in Population Data Collection” nomli maqolasida 
esa aholini raqamli ro‘yxatga olishda e-hukumat yondashuvlari va aholi haqida ma’lumotlarni to‘plash usullari 
ko‘rib chiqiladi. 

T A D Q I Q O T  M E T O D O L O G I YA S I
Ushbu tadqiqotda aholini ro‘yxatga olish jarayonlarida raqamli texnologiyalardan foydalanishning iqtisodiy 

samaradorligi o‘rganildi. Bunda ilmiy tadqiqot metodologiyasining keng qo‘llaniladigan usullari qo‘llanilib, 
deduktiv va induktiv yondashuv orqali umumiy jarayonlardan xususiy natijalarga o‘tildi. Shuningdek, abstrakt-
mantiqiy fikrlash, kuzatish, umumlashtirish va tahlil usullari yordamida raqamli texnologiyalarning samaradorligi 
tizimli ravishda baholandi.

T A H L I L  V A  N A T I J A L A R
Aholini ro‘yxatga olish jarayonida raqamli texnologiyalarning joriy etilishi tahlil va natijalar asosida shuni 

ko‘rsatadiki, bu yondashuv jarayon samaradorligini sezilarli darajada oshiradi. Ushbu texnologiyalar jarayonning 

tezligi va aniqligini ta’minlab, davlat mablag‘larini tejash imkoniyatlarini kengaytiradi. Masalan, qog‘ozli 
so‘rovnomalar o‘rniga raqamli platformalardan foydalanish orqali ma’lumotlarni real vaqt rejimida to‘plash va 
yuqori sifatda qayta ishlash imkoniyati yaratiladi. Avtomatlashtirilgan tizimlarning qo‘llanilishi inson tomonidan 
yo‘l qo‘yiladigan xatolarni kamaytirib, axborot xavfsizligini mustahkamlaydi [1].

Raqamli texnologiyalar yordamida ma’lumotlar to‘plash faqat iqtisodiy samaradorlikni oshirish bilan 
cheklanmay, ma’lumotlarning aniqligi va ishonchliligini ta’minlaydi. Bu esa iqtisodiy rejalashtirish uchun 
ishonchli ma’lumotlar bazasini yaratib, aholi tarkibi, bandlik, ta’lim va sog‘liqni saqlash kabi muhim sohalarda 
davlat resurslarini optimallashtirish imkoniyatlarini oshiradi [2].

Umuman olganda, raqamli texnologiyalar orqali amalga oshirilgan aholini ro‘yxatga olish jarayoni 
resurslarni tejash bilan bir qatorda strategik qarorlar qabul qilishda yuqori aniqlik va samaradorlikni ta’minlaydi. 
Shu sababli, ko‘plab mamlakatlar ushbu yondashuvni faol joriy qilmoqda. Natijada, raqamli texnologiyalarni 
qo‘llash orqali iqtisodiy samaradorlikka erishish imkoniyati ortadi.

Xarajatlarni qisqartirish - Raqamli texnologiyalar qog‘ozli hujjatlar, qalamlar, va boshqa an’anaviy  
materiallarga bo‘lgan ehtiyojni keskin qisqartiradi. Bu xarajatlar davlat byudjeti uchun sezilarli darajada yuk 
bo‘lib kelgan. Raqamli so‘rovnomalar, elektron ma’lumotlar bazalari va raqamli yig‘ish vositalari yordamida 
bu xarajatlarni 60-80% gacha kamaytirish mumkin. Bunday iqtisodiyotning muhim jihati shundaki, resurslar 
boshqa muhim ijtimoiy sohalarga, masalan, ta’lim va sog‘liqni saqlash kabi sohalarga yo‘naltirilishi mumkin.

 Ishchi kuchiga bo‘lgan ehtiyojni qisqartirish - An’anaviy  aholini ro‘yxatga olish jarayonida ko‘p 
sonli xodimlar jalb qilinadi, bu esa ularga to‘lanadigan maosh va boshqa xarajatlarni ko‘paytiradi. Raqamli 
texnologiyalar yordamida avtomatlashtirilgan tizimlar orqali bu jarayonda ishtirok etadigan xodimlar sonini 
50-70% gacha qisqartirish mumkin. Bu esa davlat mablag‘larini tejash imkonini beradi. Qolgan xodimlar yuqori 
malakali IT mutaxassislari bo‘lib, ular texnologiyalarning samaradorligini oshiradi.

Vaqtni tejash - An’anaviy aholini ro‘yxatga olish bir necha oy davom etishi mumkin, ayniqsa ma’lumotlarni 
to‘plash, qayta ishlash va tahlil qilish jarayonlari uzoq vaqt talab qiladi. Raqamli texnologiyalar yordamida ushbu 
jarayon bir necha hafta yoki hatto kunlar ichida yakunlanishi mumkin. Vaqtning bunday tejash darajasi natijalarni 
tezkorlik bilan olishga va ulardan tezda foydalanishga imkon beradi. Vaqtni tejash orqali davlatning strategik 
rejalarini amalga oshirishda aniqroq va samaraliroq yondashuvlarni ishlab chiqish imkoniyati yaratiladi.[3]

 Ma’lumotlarning aniqligi va sifatini oshirish - Raqamli tizimlar ma’lumotlarni avtomatik ravishda 
yig‘ib, qayta ishlaydi, bu esa noto‘g‘ri ma’lumotlar yoki xatolar sonini sezilarli darajada kamaytiradi. Raqamli 
texnologiyalar yordamida xatolar darajasi 90% gacha kamayishi mumkin. Bu esa siyosiy qarorlar qabul qilishda 
yanada aniq va ishonchli ma’lumotlar bazasiga ega bo‘lish imkonini yaratadi. Natijada, noto‘g‘ri qarorlar qabul 
qilish natijasida yuzaga keladigan iqtisodiy yo‘qotishlar kamayadi.

Infratuzilmani rivojlantirish - Raqamli texnologiyalarni joriy qilish uchun zarur bo‘lgan infratuzilmaga 
investitsiyalar uzoq muddatli iqtisodiy rivojlanishga kuchli turtki berishi mumkin. Sun’iy intellekt 
va katta ma’lumotlar (Big Data) kabi ilg‘or texnologiyalar uchun infratuzilma yaratish orqali davlat 
iqtisodiyotida yangi sektorlarning rivojlanishi ta’minlanadi. Bu jarayon yangi ish o‘rinlari yaratilishiga, 
eksport salohiyatining oshishiga hamda yalpi ichki mahsulot (YIM) ko‘payishiga xizmat qiladi.

Shaxsiylashtirilgan yondashuv - Raqamli texnologiyalar yordamida aholi haqida batafsil va aniq 
ma’lumotlar yig‘ish mumkin, bu esa davlat siyosatini shaxsiylashtirish imkonini beradi. Masalan, 
mintaqalar yoki aholi guruhlariga xos ehtiyojlarni aniqlash va resurslarni ularga mos ravishda 
taqsimlash orqali davlat mablag‘larining samarali sarflanishini ta’minlash mumkin. Ushbu yondashuv 
davlatning ijtimoiy-iqtisodiy siyosatini yanada samarali qilishga yordam beradi.

Ijtimoiy-iqtisodiy siyosatni rivojlantirish - Raqamli texnologiyalar asosida yig‘ilgan ma’lumotlar 
davlat siyosatining samaradorligini oshirishga xizmat qiladi. Ushbu ma’lumotlar yordamida davlat 
muhim iqtisodiy qarorlarni tez va aniq qabul qila oladi. Masalan, soliq siyosatini shakllantirishda, 
mehnat bozorini tahlil qilishda yoki demografik o‘zgarishlarga moslashishda bunday ma’lumotlarning 
ahamiyati katta. Natijada, iqtisodiy samaradorlik oshib, aholi farovonligi sezilarli darajada yaxshilanadi 
[4].

Global tajriba va hamkorlik imkoniyatlari - Raqamli texnologiyalar joriy qilinishi bilan davlat global 
raqamli iqtisodiyotning ajralmas qismiga aylanadi. Buning natijasida xalqaro hamkorlik imkoniyatlari kengayadi, 
xorijiy investitsiyalar jalb qilinadi va texnologik rivojlanish uchun yangi platformalar yaratiladi. Bu esa milliy 
iqtisodiyotning raqobatbardoshligini oshiradi va global bozorda yangi yutuqlarni qo‘lga kiritishga yordam beradi. 
Misol qilib 1-rasmdagi ma’lumotlarni keltirish mumkin.

1-rasm: Dunyo mamlakatlarida aholini ro‘yhatga olish jarayonlarida raqamli texnologiyalardan foydalanishning 
iqtisodiy samaradorligi1.

Ushbu misollar dunyo mamlakatlarida raqamli texnologiyalarni joriy etish orqali iqtisodiy samaradorlikni 
oshirishning qanday amalga oshirilishi mumkinligini yoritadi. Dunyo bo‘ylab raqamli texnologiyalarning iqtisodiy 
samaradorligini aniq o‘lchash qiyinchilik tug‘dirishi mumkin, chunki har bir mamlakatda xarajatlar va foyda turli 
omillarga bog‘liq ravishda farq qiladi. Ushbu ma’lumotlar umumiy ko‘rsatkich sifatida qaraladi va vaqt o‘tishi 
bilan raqamlar o‘zgarishi ehtimoli mavjud. Mamlakatlarning raqamli texnologiyalarni joriy etish orqali erishgan 
iqtisodiy foydalari texnologiyaning qanchalik samarali integratsiya qilinishiga, texnologik imkoniyatlariga va 
foydalanish natijalariga bog‘liqdir [5].

Raqamli texnologiyalarning iqtisodiy samaradorligini o‘lchash murakkab bo‘lishiga qaramay, ayrim 
davlatlarning statistik ma’lumotlarini tahlil qilish orqali ushbu texnologiyalarni joriy etish natijasida erishilgan 
iqtisodiy foydalar haqida xulosalar chiqarish mumkin. Quyidagi 1-jadvalda dunyoning ayrim mamlakatlari 
misolida raqamli texnologiyalarni joriy etish orqali erishilgan iqtisodiy natijalar keltirilgan.

1-jadval. Ayrim davlatlarning raqamli texnologiyalarni joriy etish orqali erishgan iqtisodiy foydalari2.

Mamlakat Raqamli Texnologiyalar Turi Ishlab Chiqarilgan Foyda (Dollar)

Estoniya E-Respublika, raqamli identifikatsiya Yillik 1,2 milliard dollar iqtisodiy foyda (2018)

Shvetsiya Raqamli ro‘yxatga olish tizimlari Yillik 200 million dollar iqtisodiy tejash

Singapur Smart Nation dasturi, elektron xizmatlar Taxminan 2 milliard dollar yillik iqtisodiy foyda

Kanada Raqamli statistik ma’lumotlar Yillik 50 million dollar iqtisodiy tejash

Niderlandiya Ma’lumotlarni integratsiya qilish Taxminan 100 million dollar yillik iqtisodiy foyda

1	  Muallif tadqiqotlari davomida ishlab chiqilgan  
2	  Muallif tadqiqotlari davomida ishlab chiqilgan

Ushbu ma’lumotlar umumiy ko‘rsatkichlar sifatida qaraladi va aniq raqamlar vaqt o‘tган sari o‘zgarishi 
mumkin. Mamlakatlarning raqamli texnologiyalarni joriy etish orqali erishgan iqtisodiy foydalari ularning 
texnologiyalarni integratsiya qilish darajasi, xususiyatlari va ushbu texnologiyalarni qo‘llash samaradorligiga 
bevosita bog‘liqdir. 

X U L O S A  V A  T A K L I F L A R
Aholini ro‘yxatga olish jarayonlarida raqamli texnologiyalarni joriy etish iqtisodiy samaradorlikni oshirishda 

katta ahamiyat kasb etmoqda. Zamonaviy raqamli dunyoda davlatlar uchun ushbu jarayonni yanada samarali 
va tezkor amalga oshirish dolzarb masalaga aylangan. Avtomatlashtirilgan tizimlar, mobil qurilmalar va 
sun’iy intellekt algoritmlari orqali ro‘yxatga olish jarayonlarini yangi bosqichga olib chiqish mumkin. Ushbu 
texnologiyalar yordamida aholi haqida real vaqt rejimida ma’lumot to‘plash va qayta ishlash imkoniyati yaratiladi. 
Bu esa an’anaviy usullarga qaraganda sezilarli vaqt va xarajatlarni tejaydi hamda davlat byudjetini samarali 
boshqarishga hissa qo‘shadi.

An’anaviy usullarda aholini ro‘yxatga olish uzoq davom etib, ko‘p xodim va katta moddiy resurslarni 
talab qiladi. Raqamli texnologiyalar yordamida esa xarajatlar 60-80% gacha qisqartirilishi mumkin, bu esa 
davlat mablag‘larining boshqa sohalarga, masalan, ta’lim, sog‘liqni saqlash yoki ijtimoiy yordam tizimlariga 
yo‘naltirilishini ta’minlaydi. Shu bilan birga, inson resurslariga bo‘lgan ehtiyojni kamaytirish orqali xodimlar 
sonini optimallashtirish va inson xatolarini minimallashtirishga erishiladi. Natijada, tahlillar tezroq va ishonchliroq 
amalga oshirilib, davlat uchun yuqori sifatli statistik ma’lumotlar taqdim etiladi.

Raqamli texnologiyalarni joriy qilishning ijobiy tomonlaridan biri – yangi ish o‘rinlarini yaratishdir. 
IT-mutaxassislar, dasturchilar, texnik xodimlar, sun’iy intellekt va ma’lumotlarni tahlil qilish bo‘yicha ekspertlarga 
bo‘lgan talab ortib bormoqda. Ushbu jarayon texnologik rivojlanishning iqtisodiy samaradorlikka ta’sirini 
kuchaytirib, yangi iqtisodiy imkoniyatlar yaratish uchun zamin hozirlaydi.

Shunga qaramay, ushbu texnologiyalarni joriy etishda ba’zi qiyinchiliklar mavjud. Raqamli infratuzilmani 
yaratish uchun katta boshlang‘ich sarmoya talab qilinadi. Ayniqsa, rivojlanayotgan mamlakatlarda texnologik 
baza yetarli darajada rivojlanmagani jarayonni murakkablashtiradi. Kiberxavfsizlik masalasi ham alohida 
ahamiyatga ega bo‘lib, aholi ma’lumotlarining xavfsizligini ta’minlash uchun qo‘shimcha chora-tadbirlarni talab 
qiladi.

Xulosa qilib aytganda, raqamli texnologiyalar yordamida aholini ro‘yxatga olish jarayonining samaradorligi 
sezilarli darajada oshadi. Ushbu texnologiyalar nafaqat iqtisodiy samaradorlikni, balki jarayonning tezkorligi 
va ishonchliligini ta’minlashga xizmat qiladi. Shuningdek, ular davlatning strategik qarorlar qabul qilishda 
asosiy ma’lumot manbasi sifatida xizmat qilishi bilan birga, iqtisodiy siyosatga ham ijobiy ta’sir ko‘rsatadi. 
Shu bilan birga, texnik va kiberxavfsizlik muammolarini hal qilish davlatning texnologik rivojlanishini yanada 
jadallashtirishni talab qiladi. Raqamli texnologiyalarni keng joriy qilish orqali iqtisodiy va ijtimoiy sohalarda 
sezilarli yutuqlarga erishish mumkin.

